ikerketa eta historia




Barruko ibilbideak

@ Txelu Angoitia

Bost gonbidatuek barruko bidezidorretatik eramango gaituzte,
sakoneko bidexka apaletatik.

Paisaia ikusgarriak alde batera utzita, leku xumeetara eta
intimoetara begiratzeko gonbitea egiten digute, eurentzat oso
bereziak diren bazterretara gerturatzeko keinua.

Sarritan bakoitzaren haurtzarora egiten dute bidaia. Rilke poeta
handiak esan zuenez, horixe omen da “gure aberri bakarra”.

Munduko lekurik kutunena denez, euren burua horra loturik
dago. Leku hori gure jatorria izango da urliarentzat; helmuga
sandiarentzat; eta ametsen lurralde hauskorra berendiarentzat.

Ale honetara ekarri ditugun gonbidatuentzat toki horiek
Durangaldean daude.

ARITZ
LASARGUREN

Momoitio. Garai.

Momoitioko harresian haritzaren
gerizpean eseri eta bertatik Durango eta
inguruak begiratzea gustatzen zait.

Mendien artean urrun bezain txiki
antzematen da Durango, naturako zein
inguruko animalien hotsek are urrunago
sentiarazten naute, postal bizi bati begira
egongo banintzateke bezala.

Bizitzaren erritmo bizia eteten dela
sentitzen dut bertan, egunerokotasunak
dakarren errutinatik abstraitzea lortzen
dudala, distantziak ematen didan ikuspegi
berriak orainaren gaineko kontzientzia
berreskuratzen laguntzen nauela, bizitzari
"reset" bat egin ahal izateko.







i+ _._...‘fr"f-’F"ahd'eF’hfa garaian gure Qelriefako hainbat bazter
; ezagutu ditugu eta haien a l‘jggl_'t%i'tokiak.

Guretzat, gure ibilbideetan atsedena
~hartzeko toki kuttunak izan dira.

KRISTINA MARDARAS

Zugatzabekobarri baserria. Oromifo.

Hemen sortu ninduten.

Hemen sortzen dut.

Egunak, eguna dakar.

Eta gaua, atsedenerako tartea da bidean.
Oilarrararen kantuak iratzartzen du gure eguna
eta txorien dantzak mogimendua arindu.

Honi, lur usaina dario eguratsean.

Idak, hurrengorarte diotso udazkenean.
Errekako urak bere bidean darrai.

Eta nik, natura laztantzen dut, ixilean.

